
              Әдилә   белән горурланабыз.         Апаз урта мәктәбенең 7 нче  сыйныф укучысы Галәутдинова  Әдилә   -   спорт буенча   бик көчле кыз.  Бу уку елында гына   да   Әдилә,  районда призлы урыннар алып, өч  медал ь   иясе булды, ә барлык  медал ь ләре 20 гә    якын. 2015 - 2016  нчы уку елында көзге кросстан 2  урын, кул көрәшеннән 1 урын, ГТО  фестивалендә (4 баскыч) 1 урын  яулады. Без Әдилә белән бер  мәктәптә укуыбызга бик шатланабыз,  аннан үрнәк алабыз.                 Ленара Әхмәтова, 10 сыйныф.    

        Апрель  аенда истәлекле даталар                   

    “Татарстан Республикасы гомуми белем бирү оешмаларында дәүләт телләрендә иң яхшы укыту тәжрибәсе” грантына Шушмабаш урта мәктәбе лаек булды. 


2017 нче елда Татарстан Республикасы Мәгариф һәм фән министрлыгы приказы   нигезендә  “Татарстан Республикасы гомуми белем бирү оешмаларында дәүләт телләрендә иң яхшы укыту тәжрибәсе” дип исемләнгән бәйге игълан ителде. Комиссия тарафыннан мәктәпләргә барып  бәяләү 10-21 нче апрель көннәрендә оештырылды. Конкурсның төп шарты буенча мәктәпләрнең татарча әдәбият, дәреслек, уку әсбаплары белән тәэмин ителеше, фәннәрнең татарча укытылышы, татар теленнән республика олимпиадасы, Бөтенроссия “Илһам”конкурсы  нәтиҗәләре тикшерелде.


Мостафина Э.Г. Арча районы Мәгариф идарәсенең милли мәсьәләләр буенча  методисты





 


               Мәктәптә – Әлифба бәйрәме


  Кояшлы язгы көннәрнең берсендә мәктәбебездә «Әлифба бәйрәме» узды. Әле 1 нче сентябрь иртәсендә генә мәктәп бусагасын беренче  тапкыр атлап кергән нәни дусларыбыз бүген үзләренең беренче җиңүләрен билгеләп үттеләр. Беренче сыйныфлар хәрефләр танырга өйрәткән Әлифба китабын укып бетереп, әти-әниләре, дуслары, укытучылары белән зурлап бәйрәм иттеләр. Кабатланмас балачак иленең иң зур бәйрәмнәренең берсе – Әлифба бәйрәме. Җир йөзендә кем генә булмасын, кайда гына эшләмәсен, ул дулкынлану белән үзенең нәни кулларына тәүге тапкыр Әлифба  алганын искә төшерә, чөнки һәркемнең белем дөньясына беренче адымы Әлифбадан башлана. 


     Матур бәйрәм бүләк итте беренчеләр килгән кунакларга. Үзләренең җырга, нәфис сүзгә сәләтле булуларын күрсәттеләр. Бәйрәмгә кунакка төрле әкият геройлары да килгән иде. Укучылар Убырлы карчык белән Кызыл Калфакның табышмакларына, Белмәмешнең сорауларына җавап бирделәр. Әкият герое Шүрәлегә укучыларның биремнәрен үтәргә туры килде. Әлифба, Әдәби уку, Математика дәреслекләре дә укучыларның тапкырлык, зирәклекләрен  тикшерделәр. Укучылар төрле сорауларга җавап бирделәр, табышмаклар чиштеләр. Балалар  әти-әниләренә рәхмәт йөзеннән җыр җырладылар һәм үз куллары белән ясалган чәчәкләрен бүләк иттеләр. Бәйрәм чәй табыны артында дәвам итте.


     Беренчеләр хәзер «Туган тел» китабын укый, ләкин Әлифба аларны гомер   буе озата барачак, чөнки ул сабый күңелен  Белем иленә алып керде һәм дөнья киңлекләренә мөмкинлекләр ачты. 


Рамазанова Ф.Р.


Казанбаш төп мәктәбенең башлангыч сыйныф укытучысы


                                                                               








Газетаны оештыручы һәм баш редактор: милли мәсәләләр буенча методист Мостафина Энҗе Габдулатҗан кызы, баш редактор урынбасары: татар теле һәм әдәбияты укытучысы 


Габдрахманова Луиза Минһаҗ кызы


Редколлегия әгъзалары:Исхакова Ф.Ш., Дәүләтъярова Л.Г.,  Рәхимҗанова Ә.М., Хисмәтуллина В.Б., Габдрахманова Н.Ш., Гыйләҗиева Г.Х.





Индекс-  422000�
�
 Тираж- 100 данә


Адрес: ТР,Арча шәһәре, Вәгыйзовлар урамы, 11 


Арча муниципаль районы”Арча мәгариф идарәсе”





Күңелләрдә мәңге калсын кыңгыраулы �мәктәп еллары





 1 – Көлке көне.� 2 – Халыкара балалар китабы көне.�12 – Бөтендөнья авиация һәм космонавтика көне.�18 – Халыкара һәйкәлләр һәм тарихи урыннар көне.�22 – Бөтендөнья Җир көне.� 26 – Туган тел көне.�Татар халкының бөек шагыйре Габдулла Тукайны искә алу көне.� 29 – Халыкара бию көне.�








Апрель, 2017 нче ел


                       №4











                   












































































































































       Татар теле һәм әдәбиятыннан халыкара олимпиада 2012 нче елдан башлап үткәрелә. Бүген бу олимпиада турында беләләр һәм бик теләп катнашалар.  Быелгы V халыкара олимпиадада 13 чит илдән (Австрия, Төркия, Казахстан, Япония, Үзбәкстан, Кыргызстан, Бельгия, Франция, Канада, Кытай, Литва, БГИ, Азәрбайҗан) һәм 25 Россия субъектыннан  шул исәптән Татарстаннан вәкилләр дә катнашты.


19 нчы апрель көнне укучылар татар теле һәм әдәбиятыннан, Татарстан һәм татар халкы тарихы буенча биремнәр үтәделәр. Шулай ук Арча районындагы Габдулла Тукай әдәби-мемориал музей комплексына экскурсия оештырылды.


20 нче апрель көнне  иҗади тур узды. “Мин татарча сөйләшәм”, “Акыл фабрикасы” акцияләре үтте, Г. Камал исемендәге дәүләт академия театрының «Ак калфагым төшердем кулдан…» спектаклен карау оештырылды.


Нәтиҗәләр 21 нче апрель көнне туган тел форумы кысаларында чыгарылды. 


“Тел булмаса, милләтнең киләчәге юк. Сез яшьләрне күргәч, күңелдә ышаныч туа”, – диде Татарстан Президенты Рөстәм Миңнеханов Татар теле һәм әдәбияты буенча V халыкара олимпиада җиңүчеләрен котлау тантанасында.


Олимпиаданың беренче турында 15 меңләп кеше катнашкан. Аларның 500е икенче турга узган. Австралия, Төркия, Казахстан, Япония, Үзбәкстан, Бельгия, Франция, Канада, Кытай – барлыгы 13 илдән килгән вәкилләр арасында Гран-прины Япониядән Накамура Мидзуки яулады. Шундый ук бүләккә Саба районы Эзмә  урта мәктәбенең 11нче сыйныф укучысы Ризәлә Йосыпова да лаек дип табылды.


V халыкара олимпиадада катнашуга районыбызның 8-11 нче сыйныфларының 11 укучысы республиканың татар теле һәм татар әдәбияты буенча олимпиадаларында җиңү яулап лаек булдылар. Менә алар – Васильев Кирилл Игорь улы, Сәфәрова Гөлия Газинур кызы,  Хадыкина Екатерина Александр кызы, Иванова Аида Эльнар кызы, Нәҗметдинова Алинә Наил кызы, Фазылҗанов Айтуган Айдар улы, Васильева Инзилә Данил кызы,  Гарифуллин Инсаф Рамил улы, Ризванова Камилә Раушан кызы, Сәлимҗанова Гөлинә Ринат кызы, Маннанова Ләлә Фанис кызы. Шулай ук Арча педагогия көллиятендә белем алучы тагын 4 студент та олимпиаданың I турында Интернет аша тест узып катнаштылар.


Арча 5 нче гимназиясенең 8 нче сыйныф укучысы Сәфәрова Гөлия Газинур кызы 1 нче урын, Арча 5 нче гимназиясенең 11 нче сыйныф укучысы Ризванова Камилә Раушан кызы 2 нче урын, Ашытбаш мәктәбенең 11 нче сыйныф укучысы Сәлимҗанова Гөлинә Ринат кызы 3 нче урын, Арча педагогия көллияте студенты Васильева  Гөлинә  3 нче урынга лаек булдылар.21 нче апрель көнне уздырылган бу туган тел форумында “Илһам” яшь иҗат итүче укучылар бәйгесенә дә нәтиҗә ясалды. Монда Арчаның 1 нче мәктәбе укучысы Төхфәтуллина   Талия 1 нче урынга лаек булды.


                                                    Э.Г.Мостафина,


Арча районы Мәгариф идарәсенең милли мәсьәләләр \ 


 буенча методисты 

     Мәрхәмәтле булыйк!


Дөнья матур,тормыш ямьле булса,


Яшәү күңелле бит, дусларым.


Илебездә мәрхәмәтлек булсын өчен,


Кеше белми нәрсә эшләрен.


Бер – беребезгә игелекле булсак,


Илебездә булыр тынычлык.


Мәрхәмәтле булыр өчен әле,


Кирәк безгә бик күп тырышлык.


Мәрхәмәтлек башлана ул, дуслар,


Кечкенә генә илебез -  гаиләдән.


Әти – әни үзе мәрхәмәтле булса,


Рәхим – шәфкатъ көтсен баладан.


Әй кешеләр, күрәсезме икән,


Дөнья матур, яшәү күңелле.


Җиребездә  мәрхәмәтлек булса,


Шул дәвалый минем күңелне.


                       Бакиева Илүзә, 8 нче сыйныф


                            Казанбаш төп мәктәбе.  





           















































 


Хәсәншәех мәктәбе











Бу санда


Яздан  аерып булмый Тукайны


Халыкара туган тел көне


Зур уңышлар җиңел бирелми


Әлифба бәйрәме


Хәбәрчеләребез язмалары


Иҗат-гүзәл гамь

   2017 нче елда Тукай бүләге ияләре   








Татарстан Республикасы Президенты 2017 елда Габдулла Тукай исемендәге Татарстан Республикасының Дәүләт премияләрен тапшырды. Чара М. Җәлил исемендәге Татар дәүләт опера һәм балет театрында уза.Татарстан Республикасы Президенты Рөстәм Миңнеханов Указы белән расланган исемлектә бу шәхесләр бар: Маликова Мәдинә Габделхаковна – “Арыш тәме”китабы өчен. Ул үз эченә роман, повесть, хатирәләрне ала. 2014 нче елда “Ихлас” нәшриятендә бастырылган.


Салихов Харис Салихович - “А.Пушкин, Г.Тукай иҗатында дөньяви һәм дини мотивлар һәм бүгенге көндә әхлакый тәрбия бирү проблемалары” (Казан, “Идел-Пресс” нәшрияты, 2008); “Дин һәм фән” (дөньядагы дини һәм дөньяви мәдәният нигезләре) (Казан, “Идел-Пресс” нәшрияты, 2012).


Шаһиева Розалина Гомәровна - Татарстанның милли - мәдәни мирасы турындагы “Мәңгелек гөлчәчәкләре: татар һәм рус телендәге мәкаләләр җыелмасы” (Казан: “Заман” нәшрияты, 2015).


 Быел Тукай бүләгенә 19 кеше тәкъдим ителгән иде. 








                                                            Мәктәптә Тукай бәйрәме


        Салкын кыш үтеп, ямьле яз җиткәч, халкыбыз бөек  шагыйрь Габдулла Тукайның туган   көнен билгеләп үтә. Һәр ел саен мәктәпләрдә сөекле  шагыйребез иҗатына багышлап, әдәби кичәләр уздырыла. Иң зур бәйрәм республикабыз башкаласы Казан шәһәрендә уза. Габдулла Тукай сигез ел иҗат дәверендә гаять зур, бәяләп бетергесез рухи байлык калдырган. Тукай мирасы- беркайчан кыйммәте югалмас, кадере арта гына барачак мирас. Еллар үткән, ара ерагайган саен, Тукай безгә якыная, кадерлерәк була бара. Тукай иҗаты – халкыбызның тиңдәшсез байлыгы ул. Быел Габдулла Тукайның 131 еллыгына багышланган чаралар безнең Казанбаш мәктәбендә зурлап үткәрелде. Башлангыч сыйныф укучылары Тукай әкиятләрен сәхнәләштерү осталыкларын күрсәттеләр. Сәхнә түренә Тукайның Шүрәлесе, Су анасы, Кәҗә белән Сарык һәм башка шигырь геройлары күтәрелде. Китапханәче  Әүхәдиева Рузилә Тукайның яңадан басылып чыккан  “Әтәч илә Энҗе бөртеге” китабын тәкъдир итү кичәсендә Тукайның мәсәл остасы икәнлегенә ышандырды. Тукайның тормыш юлын өйрәнү дәрестән тыш чараларда да дәвам итә. Мәктәпкә Тукайның әнисе Бибимәмдүдә туган Өчиле авылыннан атказанган  укытучы, Мәгариф отличнигы, хезмәт ветераны Фәрхәт ага Зыятов укучылар  очрашуга килде. Ул Өчиле авылының Тукай тормышында әһәмиятле урын алып торуы турында сөйләде, Тукайга бәйле истәлекләр белән уртаклашты. Тукай турында үзе язган шигырен сөйләвен укучылар көчле алкышларга күмде.  26 нчы апрельдә шигырь бәйрәмендә укучылар Тукай әсәрләрен  сәнгатьле укыдылар. Шигырьләр татар, рус, инглиз телләрендә яңгырады. Тукайның тормышына һәм иҗатына багышланган викторина сорауларына  җавап  бирделәр. Тукай әсәрләренә иллюстрация ясау конкурсында 1-7 нче сыйныф укучылары актив катнашты. Бәйгенең җиңүчесе исемен 7 нче сыйныф укучысы Мөхәмәтханова Алия яулады. Тукай иҗатына мәхәббәт, бәйрәм рухы атна буе күңелләрне җылытты.


                                                                       Габдрахманова Л.М. Казанбаш төп мәктәбенең 


                                                                                     татар теле һәм әдәбияты укытучысы

                                                                 Без -Тукайлы халык


Безнең Лесхоз мәктәбе рус мəктəбе булганлыктан,  укучыларны татар теле дəреслəрендə генə дɵрес һəм матур итеп сɵйлəшергə, татарча аралашырга ɵйрəтеп бетереп булмый. Шуңа күрə телебезгə мəхəббəт тəрбиялəү, халкыбызның гореф-гадəтлəре, йола-бəйрəмнəре белəн таныштыру, сəнгатьле уку күнекмəлəрен үстерү һəм, иң əһəмиятлесе, аралаша белергə ɵйрəтү максатыннан дəрестəн тыш тɵрле чаралар үткəрүгə зур əһəмият бирəбез. Шундый чараларның берсе – ел саен үткəрелеп, матур традициягə əйлəнгəн Тукай һәм туган тел атналыгы. Атналыкта уздырылган кайбер чараларга тукталып китәсем килә.


Атналык башланыр алдыннан мəктəп залы атналык турында игътибарны юнәлтерлек белдерү, тɵрле кызык башваткыч, ребус, кроссвордлар  белəн бизəлгəн стена гәҗите укучыларны атналыкка җəлеп итте һəм аларны тɵрле чараларда актив катнашырга этәрде.


5-7 нче сыйныфлар катнашында уздырылган “Тамчы шоу” уены бик җанлы үтте. Укучылар “Тукай оныклары” һәм “Тел белгечләре” командаларына бүленеп, үзләренең тел һәм әдәбият буенча белемнәрен тикшерделәр. Бу уенда укучылар тапкырлыкта, зирәклектә үзләренең көчләрен сынадылар. Ике команда да көчле булганлыктан, исәп “Дуслык җиңде” белән тәмамланды. 


“Тукай һәм туган тел атналыгы» кысаларында 22 нче апрель  көнне мәктәбебездә “Тукай эзләре буйлап” исемле дәрес-сәяхәт үткәрелде. Дәрес барышында 7 нче сыйныф укучылары бөек шагыйребез Г.Тукайның тормыш юлына, иҗатына багышлап төзелгән үзләренең иҗади проектларын якладылар. Укучылар Садриева Г. “Тукай һәйкәлләре”, Галимова А. “ Уральскийда Тукай музее”, Әюпова Д. “Казан шәһәрендә Г.Тукай музее”,  Зәйнуллина А. “Сынлы сәнгатьтә Тукай образы”, Галимҗанов С. “Кырлайда Г.Тукай музее” темаларына иҗади эшләре белән таныштырдылар. Бу көнне укучылар чын-чынлап Тукай эзләре буйлап сәяхәт иттеләр: төрле урыннарда аның якты истәлеген мәңгеләштергән сәнгать һәйкәлләре, музейлары белән таныштылар һәм аның бай иҗади мирасы турында күп мәгълүмат  алдылар.


Тукай һәм туган тел атналыгы зур җанлылык белəн узды.  Атналык ахырында йомгак ясалды, җиңүчеләр һәм актив катнашучылар грамоталар белән бүләкләнде.


                                                                                               Гыйләҗиева Г.Х., Лесхоз урта мәктәбенең


                                                                                                татар теле һәм әдәбияты укытучысы

                                                     Туган авылым


Туган як, туган җир, туган туфрак! Бу сүзләрне ишетүгә минем күңелемдә әйтеп бетергесез шатлык, горурлык хисләре туа. Минем туган җирем, туган авылым бар. 


Әйе, туган җир, туган авыл һәркем өчен газиз һәм кадерле. Кем генә яратмый икән үзенең туган ягын, аның әкияттәгедәй матур сихри табигатен! Мин дә бик яратам туган авылымны. Кечкенә генә авыл булса да, бик кадерле, бик якын ул миңа. Аның борма сулары, хәтфәдәй яшел болыннары, тугайлары, челтерәп аккан көмеш сулы чишмәләре мине үзенә гашыйк итә.Җәйләрен урманнардан төрле гөмбәләр, тау итәкләреннән каен җиләге, җир җиләге җыю җанга рәхәтлек, ләззәт бирә. Елга- күлләрдә су коену, балык тоту, җәйләүләрдә көтү көтүләр  мең төрле мавыктыргыч уеннардан  өстен, тиңдәшсез. 


Безнең авылның уртасыннан Казансу елгасы ага. Аның яр буйларын куе таллыклар баскан.Иртән бу талларга кунып нинди генә кошлар сайрамый, аларның җырын тыңлап туя торган түгел. Ә таң беленгәндә елга ярына чыгып бассаң, андагы манзараны күреп һушсыз каласың. Менә әкрен генә кояш күтәрелә,җир өстендәге хәтфә үләннең һәрберсе өстендә энҗе бөртекләре тәгәрәшә, аннан кояш елга өстенә төшә һәм мең төрле төсләр кушып ясалган өрфия пәрдә сузыла.Бу күренешне бернинди гүзәллек белән дә чагыштырып булмый. Татлы йокыдан бар җиһан уяна, яңа көн туа. 


Әнә, авыл ягыннан, төркем – төркем  казлар бәбкәләрен ияртеп елгага ашыгалар. Сап – сары йомшак йонлы бәбкәләр берәм – берәм суга тәгәриләр дә чупырдаша – чупырдаша рәхәтләнеп коеналар. Мондый күренешләрне карап тора торгач, чыннан да, үзеңне әкият дөньясында дип хис итәсең. Әйе, бу сихрилек бит авылда гына, ә мин - авыл баласы, менә шуңа да мин бәхетле. Бик яратам мин туган авылымны!


                                                                                             Рамазанова Алинә, 


                                                                        Казанбаш төп мәктәбенең 5нче сыйныф укучысы.

Җиңү язы килде җиргә


Җиңү язы килде җиргә кабат.


Уйга калам агымсуга карап:


Язгы судай ярларына тулып, 


Күпме каннар аккан елга булып.


Җиңү язы килде җиргә кабат.


Тетрәп куям һәйкәлләргә карап:


Күпме гомерләрне сугыш өзгән, 


Тол-ятимнәр, дим, ничек түзгән?


Җиңү язы килде җиргә кабат.


Сорау бирәм ятимнәргә карап:


Нинди иде кырык бишнең мае?


Ниләр алып килде язның ае?


Җиңү язы килде җиргә кабат.


Әби-бабайларның күңелен айкап.


Җавап бирде алар, яшькә тулып,


Җиңү таңы атты матур булып.


Җиңү язы килде җиргә кабат.


Теләк телим, зәңгәр күккә карап:


Кара болытлар, дим, күренмәсен,


Хәсрәт яше җиргә түгелмәсен!


Җиңү язы килде җиргә кабат.


Чал чәчләрне назлы җилдә тарап.


Явыз явызларга табынмасын, 


Сугыш уты бүтән кабынмасын. Гаффарова Әнисә, 10нчы сыйныф    Түбән Мәтәскә мәктәбе

















Язгы тамчылар ни сөйли Тирә-юньдә яз сулышы бөрки. Белгәнебезчә, яз килү белән түбә кыекларыннын бер-бер артлы тамчылар тама. Гади су бөртекләре, безнеңчә. Тик галимнәр фикеренә караганда, тамчыларның теле бар һәм алар гади түгел икән. Кеше озаклап тамчыларның тамганын карап торса, кирәкмәс уйлардан арынып, җанына рәхәт һәм сихәт алуы мәгълүм булган. 


    Бер карашка гап-гади булып тоелган җан ияләре, предметларда да зур серләр җыелып ята, димәк. Тирә - ягыбызга әйләнеп карап,  табигать “могҗизаларын” күрә белергә генә кирәк.  Нигъмәтҗанова Рәйдә, 11 нче сыйныф Түбән Мәтәскә мәктәбе

          Яхшы гамәлләр атналыгы


      Безнең халыкта элек –электән өлкәннәргә хөрмәт һәм бер-береңә ярдәм итү изге эш дип саналган. Шуны истә тотып, апрель аенда районыбызда “Яхшы гамәлләр атналыгы” игълан ителде. Бу атналык кысаларында безнең Лесхоз мәктәбендә дә төрле чаралар үткәрелә. Мәктәбебездә инде күп еллар “Табигать дуслары”,  “Табигать варислары” һәм “Эколидерлар” дигән оешмалар эшләп килә. Барыбызны да кешеләргә, табигатькә, бер- беребезгә карата шәфкатьле, игелекле булу кебек сыйфатлар берләштерә. Без төрле игелекле эшләр башкарабыз: өлкәннәргә, ялгызларга, мохтаҗларга ярдәм кулы сузабыз.  Авылыбызның горурлыгы булган  “Билгесез солдат”ка багышлап зшләнгән обелисклар бар.Шушы истәлекләрне карап, саклап,тирә- юньнәрен чистартып торуны безнең мәктәпнең иң изге бурычларының берсе дип саныйбыз.  Болардан тыш әле изге чишмәләребез дә бар бит. Аларны шулай ук без чистартып,юлларын чүп-чарлардан арындырып, карап торабыз. Авылыбызның чисталыгын саклау өчен дә без зур ярдәм күрсәтәбез.  Без- табигать варислары-  ярдәмчесез калган картларның, ялгызларның, сугыш,тыл, хезмәт ветераннарының өйләренә барабыз,аларның хәлләрен белеп, булышу кирәк булганда,  булдыра алган кадәр ярдәм кулыбызны сузабыз.Мәктәп кысаларында да күркәм эшләребез бар. Өлкән класс укучылары-вожатыйлар кечкенә классларга ярдәм итеп яшиләр. Алар класс җитәкчеләренең уң куллары.  Кечкенәләргә укырга, язарга өйрәнергә  булышалар. Концертлар ,төрле кичәләр алдыннан җырлар, биюләр өйрәтәләр 


Кош очар өчен, кеше бәхет өчен яратылган. Безнең һәркайсыбызның да бәхетле буласы килә. Без кешеләр арасында яшибез. “Үзең яхшы булсаң, кеше дә


яхшы, үзең начар – кеше дә начар”.- диелә татар халык мәкалендә. “Кеше кешегә көзге булып хезмәт итә”,- дигәне дә бар. Димәк, башкаларның сиңа уңай мөнәсәбәттә булуын теләсәң, үзең дә яхшы күңелле кеше булырга тиешсең.


                                                                              Гәләветдинова Илсинә, 8нче сыйныф


                      Лесхоз урта мәктәбе








             Без –яшь урманчылар


       Яшь урман хуҗалыгы  белгечләрен  кайда  әзерлиләр ? Алар кайда белем алалар һәм  нинди эшләр башкаралар? Беләсегез киләме? Әлбәттә, алар Лесхоз урта мәктәбендә  укыйлар. Безнең мәктәптә тәрбия эшенең төп юнәлеше булып экологик тәрбия тора.  Экологик тәрбиянең төп максаты – әйләнә - тирәне яратучы, аңа сакчыл караучы шәхес тәрбияләү.


      Әйдәгез тарихка күз салыйк. Бездә мәктәп урманчылыгы 1969 нчы елдан ук эшләп килә, димәк 2019 нчы елда 50 еллыгын билгеләп үтәчәк. Урманчылык күпкырлы эшчәнлек алып бара. Быелгы уку елында гына да укучылар көче белән 18 гектар мәйданда  алты меңнән артык төрле  агач үсентеләре утыртылды. 1,5 тоннадан артык нарат  һәм чыршы күркәсе, 9 кг каен һәм 26 кг нарат бөресе җыелды. Укучылар 3,5 тонна макулатура җыеп тапшырдылар.  Яз көне генә яшь орнитологлар  тырышлыгы белән әзерләнгән 82 сыерчык оясы үзенең хуҗаларын тапты, 45 җимлек кошлар өчен зур бүләк булды.Тик барлык бу эшләр белән беррәттән, Лесхоз мәктәбенең иң зур горурлыгы – ул безнең экологлар. Алар әле укучылар гына, тик аларның  экологияне бик әйбәт белүләре барыбызны да таң калдыра. Безнең мәктәп укучылары һәрдаим республика, региональ һәм халыкара конференцияләрдә, экологик форумнарда, олимпиадаларда катнашып югары дәрәҗәләргә ирешәләр. 11нче сыйныф укучысы Зиннатов М., 9нчы сыйныф укучысы Зайнуллин Б. һәм 8 нче сыйныф укучысы Хафизов Р. быелгы уку елында күпсанлы экологик конференцияләрдә, олимпиадаларда мәктәп данын яклап уңышлы чыгыш ясадылар һәм җиңүләр яулап кайттылар. Укучыларның Н.И. Лобачевский исемендәге II Бөтенроссия фәнни конференциясендә катнашып, Зайнуллин Б. һәм Зиннатов М. I һәм II дәрәҗә Дипломга лаек булдылар. 4 нче апрельдә узган “Фән һәм без” исеме астындагы  Х муниципаль фәнни – тикшеренү конференциясендә тикшеренү эшләре белән катнашып, Зайнуллин Б. I  дәрәҗә Дипломга, ә Хафизов Р.  II дәрәҗә Дипломга лаек булдылар. 


     2017 нче ел Татарстанда экология һәм иҗтимагый киңлекләр елы дип игълан ителде. Бу ел мәктәбебез өчен шундый зур уңышлар белән башланып китте. Без алга таба да зур үрләр яуларбыз һәм мәктәбебез данын тагын да еракларга таратырбыз дип ышанам.


  Фәттахова Зәлидә, 8 сыйныф,


                                                         Лесхоз урта мәктәбе

 «Суын пычратканнар, юынырга чакырдым »,— дидем.


Сөйләгәч тә  кыйссаны, “ Шулай дөрес”,- диде әни;


“Табигатькә без булышмый, кем булышсын?”,-  диде  әни. 


Яхшы, хуш. Батты кояш. Йокларга ятмыйм кич белән;


Өй эче тулган иде кичке һава, хуш ис белән.


Телевизор карап утырам, йокламыйм мин  әле  һаман;


Шык,  шык! — Су анасы тәрәзәгә чиертә берзаман.


Әни дәште: “ Килдеңме, кыерсытылган табигать баласы? 


Сезне рәнҗетүчеләрне ничек кенә тотып аласы? “


Су анасы  сөенде, алды чиста алтын тарагын,


Юынгач әйтте:”Рәхмәт, рәхәтләнеп сачым тарадым”. 


Ай яктысы сүрелгәнче елгага юл тоттык без,                                                                                                       Суда яшәүчеләрләргә таракны яктырттык без. 


Бөтенесе җыелып чыкты, тиз үк эшкә тотындык.


Таң атканчы зур елганы чистартып та бетердек. 


Су анасы бәладан  котылгач, тынычлангач,


И мактады, и мактады мине, һәм дә  әнине.  


Мин дә  шуннан бирле игътибарлырак була башладым,


Табигатькә ярдәм кирәген ныграк аңлый башладым. 


Олы кешеләр, сез дә табигатьне саклагыз!


Төзелешкә материалны кибеттән сатып алыгыз!





     Хөсәенов Илназ, 6 нчы сыйныф.


                    Иске Кырлай мәктәбе.














          Су анасына ярдәм 


Җәй көне. Эссе һава. Су коенырга килдем. 


Су буенда  аптырарлык  бик сәер хәлләр күрдем. 


Әле кичә генә елга чиста, саф  сулы иде, 


Нинди “кара көчләр” елгага пычрак өйде.


“Кара көчләр” дигәнем- тракторчы, шоферлар,


Үзләренә су буеннан елга ташы алганнар.


Яр тапталган һәм  ишелгән,  болганчык су, кара- сана!


Мескен  булып Су анасы утырып  тора басмада.


Кулында тоныкланган, ямьсезләнгән  алтын тарак;


Сачын тарый алмый, елап утыра шул таракка карап. 


Сачләрен дә үрә алмый, юыныр иде - су пычрак. 


Инеш-елгалар саеккан, чишмә акмый челтерәп!


Аннан бер уй килде башка, таракны алдым,  чабам;


Ашыгам, тирлим, пешәм һәм кып-кызу уттай янам.


Бераздан әйләнеп караган идем артка таба,—


Мин уйлаганча,   Су анасы да минем арттан чаба.                                                                                                                                 Кычкыра ул: «Нәрсәгә инде сиңа минем тарак?                                                                                                             Су белән бергә  пычранды, булмый һич чәчне тарап!»


Мин качмадым – туктап калдым, Су анасы  да туктады;


Әллә бик каты арыган, минем сүзне тыңлады. .


“Тарагыңны чистартырмын, кич белән безгә кил син,


Әни мунча ягып куяр, чәчең дә юарсың син.


Шул рәвешчә эшләсәк ,тарагың ялтырар кабат,


Суыңны да чистартырбыз, ә хәзер елгаңа кайт.”


Инде эш җайланды, Су анасы  тынычланды, дидем,


Суны  ничек чистартыйк дип, үземә сорау бирдем.  


   Өйгә кайттым да: «Әни, Су анасын күрдем!» — дидем;�     

                                                          VI Республикакүләм Габдулла Тукай укулары


      Габдулла Тукайның 131 еллык юбилее уңаеннан, яшь буынга рухи-әхлакый тәрбия бирүдә әдипнең тормыш юлын өйрәнүне һәм иҗатын пропагандалау максатыннан, Татарстан Республикасында Экология һәм иҗтимагый киңлекләр елы уңаеннан Татарстан Республикасы Мәгариф һәм фән министрлыгы, Г.Тукай әдәби музее, Арча муниципаль районы  Яңа Кырлай урта мәктәбе тарафыннан үткәрелде.


      Тукайга багышлап 25 нче апрельдә  «Казан арты» тарих-этнография музеенда «Моңлы сазым» дип исемләнгән әдәби-музыкаль кичә узды.  Анда Арча, Балтач, Кукмара, Биектау, Теләче районнарыннан килгән 10 нчы сыйныф укучылары чыгыш ясады. Түбән Мәтәскә мәктәбенең 10 нчы сыйныф укучысы Гаффарова Әнисә Тукайга багышлап язган “Тукай ядкәрләре” шигыре белән шул конкурста катнашты һәм диплом белән бүләкләнде.


                             Зарипова М.Р., Тукай Кырлай урта мәктәбенең татар теле һәм әдәбияты укытучысы 

                                          Туган тел атналыгы


         Түбән Мәтәскә урта гомуми белем бирү мәктәбендә “Туган тел” атналыгы үткәрелде. Бу атналыкта укучылар “Туган телем –иркә гөлем”, “Туган ягым матурлыгы”, “Иң матур һәм дөрес язучы” конкурсларында үзара көч сынаштылар. Туган телгә багышлап,  бик матур шигырьләр иҗат иттеләр, рәсемнәр ясадылар.


   Атналык барышында “Туган телем – анам теле” исемле әдәби-музыкаль кичә үткәрелде. 6 нчы һәм 10 нчы сыйныф укучылары туган тел турында шигырьләр сөйләделәр, җырлар башкардылар. Кичәне татар теле һәм әдәбияты укытучысы Габдрахманова Наилә Шайнур кызы оештырды.


   “Туган тел” атналыгында,  5-7 нче сыйныф укучылары өчен уен- дәресләр үткәрелде. Бу дәресләрдә укучылар татар теле һәм татар әдәбияты буенча белемнәрен сынадылар.


Конкурс һәм ярышларда җиңгән укучыларга атналык ахырында дипломнар тапшырылды.


                                                                                                          Габдрахманова Н.Ш. 


                                         Түбән Мәтәскә мәктәбенең татар теле һәм әдәбияты укытучысы

Туган телне онытма





“Әннә”- дип, телем ачылган


Минем татар телендә.


Яшимен данлы, бөек


Изге татар җирендә.


Аралашабыз бүген без


Тик туган телебездә.


Милләт белән горурланып,


Яшибез илебездә.


Гаяз Исхакый ,Рәмиев,


Үзебезнең Тукайлар


Телне үстерү, саклауга,


Күп көчләрен куйганнар.


Авырлыкларга да түзеп, 


Телне саклап калганнар.


Тел яшәсә, милләт яшәр,


Онытмагыз, балалар!


Туган телеңне онытма, 


Көлкегә бер үк калма.


Телләрне белү бик кирәк,


Өйрән син аны, бала!





Арсаева Чулпан,  8 нче сыйныф


       Түбән Мәтәскә мәктәбе

                                                                                                                                        Габлулла Тукай


Габдулла абый Тукай 


Танылган язучы ул.


“Шүрәле”,”Туган тел”,


“Пар ат”,”Су анасы”


Әсәрләрен язган ул.


Бик кыска булган гомере,


Ул да җиңел узмаган.


Авыр чакта, кайгырганда


Юатучы булмаган.


Аның мәсәл-әкиятләрен


Бик яратып укыйбыз.


Тукай кебек шигъри җанлы


Булырга бик телибез.





Тукай язмышы





Ятим үскән, әмма


Кыек юлдан китмәгән.


Күңелендәге кичерешләрне


Шигырь  итеп төпләгән.


         Тормышында шигырьләре


Көч биргән, акыл биргән.


         Тукай күңеленнән чыгып


Халык күңеленә кергән.


Хәкимова Гөлинә, 7 нче сыйныф


                                  Иске Кырлай мәктәбе 





   Шүрәле теләкләре


Тукай  абый  Шүрәлесе                   


Кара урманда торган.                     


Кайчагында ул  ялгышып ,                    


Явызлыклар да кылган.  


Үткән гасырда да түгел                   


Менә шушы заманда.                     


Шүрәлене күрергә дип,                           


Юнәлдек без урманга. 


Урман эче тынып калган,                 


Җәнлекләр дә күренми.                     


Эчкәрәк керергә булдык,                


Кызыксыну сүрелми.


Шүрәлебез елап тора


 Бүрәнәсе янында.


 Кытыклап кеше үтерү,


 Һич кенә юк уенда.


 “Заманалар үзгәрә”-ди.


 Уйлары инде үзгә.


“Явызлык бүтән кылмам,-ди,


 Кайтыймчы бүген сезгә!”


Арсаева Зөһрә, 6 нчы сыйныф


Түбән Мәтәскә мәктәбе

 Кешелек, ишетәсеңме?


Табигать елый... Ишетәсеңме?


Геройлар да зарлана ... Нигә?


- Табигатьне кемнәр әрәм иткән?


Хәзер ничек тәрбияләнергә?


Су анасы елый... Күрәсеңме?


Ниләр әйтә – аңлап буламы?


-Чиста сулы елгаларның барын


Пычратасыз һаман – аңлапмы?


Шүрәле күренми бит... Сизәмсең?


Кемдер аны бөтенләй белми...


- Агачларым күпләп корый хәзер,


Китап укучылар да кими..


Нигә соң сорауларым күбәйде?


Җавабын табыйм соң мин кайдан?


- Геройларга булышу чарасын –


Кешелек эзләсен Тукайдан.   


           Илүсә Шагисламова,                                                Урта Пошалым мәктәбе














                      Фәнни – гамәли конференциядә катнаштык                      


     5 нче апрель көнне Яңа Кенәр урта мәктәбендә РСФСР ның атказанган укытучысы, Бөек Ватан сугышы ветераны Рәгыйб Усман улы Халитов исемендәге  I районкүләм “Арча ягы – туган ягым” фәнни - гамәли укучылар конференциясе үткәрелде. Конференция эшендә безнең Казанбаш төп мәктәбенең  4 нче сыйныф укучысы Гасыймов Салават  III дәрәҗә дипломга лаек булды, 8 нче сыйныф укучысы Әсхадуллина Илнара лауреат исемен алды һәм диплом белән бүләкләнде. Гасыймов Салаватны һәм укытучысы Гатауллина Г.Ф ны , Әсхадуллина Илнараны һәм укытучысы Фазлиева Р.Р. ны уңышлары белән котлыйбыз. Аларга яңадан –яңа уңышлар теләп калабыз.


                                                        Әүхәдиева Зәлифә, 9 нчы сыйныф





                  


                 


      


                  








�





   4





         











